Материклар буйлап сәяхәт
(V сыйныфта география дәресе)
Венера ӘЛМӨХӘММӘТОВА,
Тукай районы Борды урта  мәктәбенең I квалификация категорияле география укытучысы
Максат:

дидактик: материкларны аера белү, аларга характеристика бирү; 

үстерелешле: укучыларның фикерләү сәләтен һәм кызыксынучанлыкларын үстерү;
тәрбияви: табигатькә сакчыл караш һәм мәхәббәт тәрбияләү.

Планлаштырылган нәтиҗәләр: 

шәхескә бәйле УУГ: укучының башкарган эшенә җаваплылык хисен арттыру; төркемнәрдә килеш эшли белү, үз фикереңне әйтә белү һәм дәлилли белү;
юнәлеш алуга караган (регулятив) УУГ: үзләштерелгән белән таныш булмаганны чагыштырып, хәл ителергә тиешле уку бурычын кую; план буенча эшләү, бәяләү;
танып белү УУГ: кирәкле мәгълүматны дәреслектән эзләп табу һәм аерып алу; картадан географик объектларны таба белү; укыганны анализлау;
коммуникатив УУГ: дәрестә төркемләп эшләү, бер-берең белән хезмәттәшлек итү; әңгәмәдә катнашу; үз фикереңне тулы һәм төгәл итеп әйтә белү. 
Дәрес тибы: яңа материалны үзләштерү.
Эшне оештыру төрләре: фронталь, индивидуаль, парлап эш.
Алымнар: әңгәмә, гамәли эш, мөстәкыйль эш.

Җиһазлау: дәреслек, атлас, контурлы карта, биремле карточкалар, рәсемнәр, проектор, компьютер, презентация, маркерлар, җилем, ватман, ак битләр.
Дәресеннең технологик картасы 
	Дәрес этаплары
	Укытучы эшчәнлеге
	Укучы эшчәнлеге

	I. Оештыру өлеше
Максат: укучыларда уңай психологик халәт булдыру
	– Исәнмесез, укучылар, кәефләрегез ничек? Әйдәгез, бер-беребез белән елмаеп исәнләшик, файдалы, кызыклы дәрес телик
– Күрәсезме, барыбызга да күңелле булып китте. Сезгә яңа белем үзләштерүдә уңышлар телим
	Бер-берсенә карап елмаялар, күңелдән генә бер-берсенә изге теләкләр телиләр

	II. Актуалләштерү
Максат: теманы билгеләү, дәрескә максат кую
	– Укучылар, дәресебезне башлап җибәрер алдыннан музыка тыңлап китик әле. («Сәяхәтчеләр клубы» тапшыруының аудиоязмасын тыңлау) (1 нче слайд)
– Укучылар, сезгә бу музыка танышмы? Нинди тапшырудан ул? 

– Кем бу? Тапшыруында ул нәрсә турында сөйли? (2 нче слайд)
– Дөрес, сәяхәтләр турында. Укучылар, ә сез сәяхәт итәргә яратасызмы? Кая да булса барганыгыз бармы? Тагын кая барырга теләр идегез?

– Бүген мин сезгә материклар буйлап читтән торып  сәяхәткә чыгарга тәкъдим итәм
– Бүгенге дәреснең темасын кайсыгыз әйтер? (3 нче слайд)
– Әйдәгез, дәреснең максатын әйтеп карыйк. Ни өчен сәяхәткә чыгабыз? Сәяхәт вакытында нәрсә белербез?

– Безнең бурыч: һәр материк өчен генә хас үзенчәлекләрне билгеләү
– Укучылар, искә төшерик әле, дөньяда ничә материк бар? Аларны әйтегез
– Дөнья кисәкләре ничәү? (4 нче слайд)
– Тик вакытыбыз аз булганлыктан, барыбыз да бергә сәяхәт итә алмабыз. Һәрберебез бер материкка сәяхәткә китәр. Кем нинди материкка бара соң? Моның өчен өстәлдәге карточкаларны (карточкалар материклар контурлары формасында) сайлап алыгыз. Экспедиция вакытында материк турында материал тупларсыз һәм отчет әзерләрсез. Сәяхәт барышында үзегезнең нәрсәләр белүегезне, нәрсәгә сәләтле булуыгызны да күрсәтә алачаксыз. Бары тик кыю, көчле ихтыярлы гына булу кирәк
– Дәресебезнең девизы: 
Белем биеклеген яуларга

Юлга чыгабыз,

Авырлыктан курыкмыйбыз –
Җиңеп чыгабыз (5 нче слайд)
	Музыка тыңлыйлар
– «Клуб путешественников» тапшыруы
– Юрий Сенкевич. Дөнья буйлап сәяхәтләре турында сөйли
Укучыларның җаваплары тыңлана 

– Материклар буйлап сәяхәт

Укучыларның җаваплары тыңлана
– Алты материк: Евразия, Африка, Төньяк Америка, Көньяк Америка, Австралия, Антарктида
– Дөнья кисәкләре дә алтау:  Европа, Азия, Африка, Америка, Австралия, Антарктида
Карточкаларны сайлап алалар


	III. Яңа белем һәм күнекмәләр булдыру
Максат: укучыларның яңа дәрес материалын үзләштерүләрен тәэмин итү
Физминутка


	– Ә хәзер материклар буйлап сәяхәткә чыгабыз. Хәерле сәгатькә! 

Индивидуаль эш «Мине чарлау» (Мозговой  штурм) методы (проект-эзләнү эше)
– Материкны өйрәнер өчен сезгә дәреслек, атлас, өстәмә материал кирәк булыр. Алдыгызда –сәяхәтнең маршрут кәгазе (1 нче кушымта). Һәрберегез шушы биттә бирелгән таблицаны  дәреслек һәм ярымшарлар картасы ярдәмендә тутырырга тиеш. Соңыннан чыгыш ясап, материк белән таныштырырсыз. (Укучылар, дәреслектәге текстны укып, үзенә бирелгән материк турындагы мәгълүматларны таблицага тутыра.)
Эш планы 

1. Сәяхәтнең маршрут кәгазен тутырырга
2. Материк турында чыгыш әзерләргә
3. Материк турында коллаж ясарга
Җавап планы 

1. Картада материкны күрсәтү 

2. Рельефы турында сөйләү 

3. Елга һәм күлләре
– Укучылар, сез сәяхәт барышында күп эшләдегез. Чыгыш ясар алдыннан, әйдәгез, ял итеп алыйк! 

– Ә хәзер, әйдәгез, материклар турында сәяхәтчеләрнең чыгышларын тыңлап китик (6 – 12 нче слайдлар)
– Яхшы, укучылар. Материклар буенча нинди нәтиҗә ясый алабыз? 

– Эшебезне дәвам иттерик
Карта белән эш
– Контурлы карталарыгызның 20 – 21нче битләрен  ачыгыз. Контурлы картага материклар буенча өйрәнелгән географик объектларны билгеләрбез 
	Укучыларның фикерләре тыңлана
Укучылар дәреслек, атлас ярдәмендә таблица тутыра
Материк турында чыгыш әзерлиләр

Өстәмә материал ярдәмендә материк турында коллаж ясыйлар
Хәрәкәтләр ясыйлар
Укучылар материклар турында чыгыш ясый
Укучыларның фикерләрен тыңлау
– Һәр материк уникаль, үзенчәлекле
Укучылар контурлы картада эшли


	IV. Белем һәм күнекмәләрне ныгыту. Максат: укучыларның дәрестә алган белемнәрен ныгыту

	–Сәяхәт барышында алган белемнәрне ничек истә калдыруыгызны тикшерү өчен өстәлдә бирелгән биремнәрне үтәрбез.

“Югалган сүзләр” методы
Өстәлдәге кәгазь битләрендә биремнәр бирелгән. (2 нче кушымта) 
Бирем. Материк турындагы текстка төшеп калган сүзләрне дөрес итеп куярга
– Вакыт бетте, һәр  укучы үзе язганнары белән таныштырып китсен әле
“Ромашка җый” уены
Укучылар чиратлап такта янына чыга. Өстәлдә ромашка чәчәгенең таҗ яфраклары ята. Аларның арткы ягына җөмләләр язылган. Шул җөмләләрне укып, дөресме, юкмы икәнен аңлаталар. Дөрес булса – таҗ яфрагын ромашка үзәгенә ябыштыралар
1. Дөньяда иң биек тау – Джомолунгма (+)
2. Дөньяда иң тирән күл – Эйр (–)
3. Дөньяда иң зур утрау – Гренландия (+)
4. Миссисипи – планетаның иң озын елгасы (–)
5. Россия Евразиядә урнашкан (+)
6. Нил – Австралиянең иң озын елгасы (–)
7. Җирнең иң дымлы материгы – Көньяк Америка (+)
8. Анд таулары Төньяк Америкада урнашкан (–)
9. Антарктида бозларында планетабыздагы бөтен төче суның 80 проценты тупланган (+)
10. Австралиядә зур һәм мул сулы елгалар юк (+)
11. Дөньяда иң зур утрау – Сахалин (–)
	Текстлар белән эшлиләр
Таҗ яфрагында язылган җөмләләрне укып, дөресме, юкмы икәнен әйтәләр. Дөрес булса, тактага ябыштыралар

	V. Өй эше бирү 
Максат: алган белемнәр нигезендә өй эшен эшләү 
	(Вакытны сарыф итмәс өчен, өй эше кәгазьгә язылып өстәлдә таратылган)
1. 22 нче параграфны укырга

2. Сәяхәт иткән материкның географик объектлары турында кызыклы мәгълүматлар табарга (13 нче слайд)
	Көндәлеккә язалар.

	VI. Рефлексия. Дәресне йомгаклау 
Максат: дәрестә эшләгән эшләргә нәтиҗә ясау..
	– Укучылар, дәресебез ахырына якынлашты. Сез бүген нык тырыштыгыз, тату эшләдегез. Миңа бик ошадыгыз
– Бүгенге дәрестә нәрсәләр белдегез?

– Өйгә кайткач, әти-әниегезгә нәрсә турында сөйләрсез?

– Үзегезнең чынлыкта кая сәяхәткә барасы килер иде?

– “Сәяхәт” барышында без куйган максатыбызга ирештек дип уйлыйм. Сезнең өстәлләрдә өч төстәге смайликлар бар. Алар ярдәмендә дәреснең темасын ничек үзләштерүегезне бәяләгез: 

– әгәр дә сез дәресне аңладым, дәрес ошады дип уйласагыз, яшел төсне аласыз – “5” ле;

– әгәр дә дәрес материалын бераз аңлап бетермәдем  дип уйласагыз, сары төсне аласыз – “4” ле;

– бөтенләй бернәрсә дә аңламадым дип уйласагыз, кызыл төсне алыгыз – “3” ле 

– Укучылар, дәрестә актив булдыгыз, рәхмәт. Дәресебез тәмам. Сау булыгыз.
	Дәрескә нәтиҗә ясау
Укучылар дәрес өчен билге куялар


1 нче кушымта 

Маршрут кәгазе

Бирем. Бирелгән таблицаны  дәреслек һәм ярымшарлар картасы ярдәмендә тутырырга.

	Материк
	Мәйданы
	Рельефы
	Елгалары, күлләре
	Материкның үзенчәлекләре

